
				এই পাতাটির মুদ্রণ সংশোধন করা প্রয়োজন। 
ভূমধ্য সাগরে । sss
অনেক রাতে আধখানা চাদ উঠল। ক্ষীণ চন্দ্রীলোকে দুই তীর অস্পষ্ট ধুধু করচে —রাত দুটে। তিনটের সময় জাহাজ পোর্ট সৈয়েদে নোঙর করলে ।
৪ সেপ্টেম্বর । এখন আমরা ভূমধ্যসাগরে, য়ুরোপের অধিকারের মধ্যে । বাতাসও শীতল হয়ে’ এসেচে, সমুদ্রও গাঢ়তর . নীল । আজ রাত্রে অার ডেকের উপর শোওয়া হল না ।
৫ সেপ্টেম্বর । বিকালের দিকে ক্রীটু দ্বীপের তটপৰ্ব্বত দেখ। দিয়েছিল। ডেকের উপর একটা ষ্টেজ বাধা হচ্চে। জাহাজে একদল নাট্যব্যবসায়ী যাত্রী অাছে তারা অভিনয় করবে। : অন্যদিনের চেয়ে সকাল সকাল ডিনার খেয়ে নিয়ে তামাসা আরম্ভ হ’ল। প্রথমে জাহাজে অ ব্যবসায়ী যাত্রীর মধ্যে যারা গানবাজনা কিঞ্চিৎ জানেন এবং জানেন না, তাদের কারো বা দুৰ্ব্বল পিয়ানে। টিংটিং কারে বা মৃদু ক্ষীণকণ্ঠে গান হল । তার পরে যবনিক উদ্ঘাটন করে’ নট নট কর্তৃক “ব্যালে” নাচ, সং নিগ্রোর গান, যাদু, প্রহসন অভিনয় প্রভৃতি বিবিধ কৌতুক হয়েছিল। মধ্যে নাবিকাশ্রমের জন্যে দর্শকদের কাছ থেকে চাদ সংগ্রহ হল।
৬ সেপ্টম্বর । খাবার ঘরে খোলা জানলার কাছে বসে’ বাড়িতে চিঠি লিখচি। একবার মুখ তুলে বামে চেয়ে দেখলুম “আয়োনিয়ান” দ্বীপ দেখা দিয়েচে । পাহাড়ের কোলের মধ্যে সমুদ্রের ঠিক ধারেই মনুষ্যরচিত ঘনসন্নিবিষ্ট একটি শ্বেত মৌচাকের মত দেখা যাটে। এইটি হচ্চে জাস্তিসহর (Zanthe)। দুর থেকে মনে হচ্চে যেন পৰ্ব্বতটা তার প্রকাও করপুটে কতকগুলো শ্বেত পুষ্প নিয়ে সমুদ্রকে অঞ্জলি দেবার উপক্রম করচে ।
ডেকের উপর উঠে দেখি আমরা দুই শৈলশ্রেণীর মাঝখান দিয়ে সঙ্কীর্ণ সমুদ্রপথে চলেছি। আকাশে মেঘ করে’ এসেছে,

